
Atun splendurant

(en la Rumantschia)
DAD AITA DERMONT-STUPAN e sLIAr ils nufs.
Ussa Ans gidas ti
avain nus gi a far quai,

noss atun splendurant.

Ura

che la feglia d’aur croda

e las aguglias dals lareschs.
Che la cuntrada

daventa brin-grischa
transparenta e niva

per che nus possian vesair
il funs dal terratsch,

ed ans confruntar

culs scumbigls.

I fiss il mument
per tschiffar ils chavazzins

ti, che vesas ils fatgs
d’ina tscherta distanza?

Nus essan tschorvs

da la glisch trapassada,
stanchels e tementads
chk’il di s’inclina.

Units unicamain

en il patratg da cumbatter
quai che ans unescha.

Giain a spass ensemen

en la cuntrada da november.
Zappain sin ragischs,
spinatscha e feglia setga
avant ch’i vegn la naiv.

